
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভানুসিংহের পত্রাবলী
৮৫


পাঁচিল, আঙিনায় শিব-স্থাপন করা আছে—সেটা কেউ কিন্তে চায় না, তাই কমল আমাকে সেটা জোর ক’রে তিন টাকায় বিক্রী ক’রেচে। ভেবে দেখো— কী রকম ভয়ানক মজা! ছোটো মেয়েরা একটুক্রো নেক্ড়া ছিঁড়ে তার চারিদিকে পাড় সেলাই ক’রে আমার কাছে এনে ব’ল্লে, “এটা রুমাল, এর দাম আটআনা, আপনাকে নিতেই হবে”—ব’লে সেটা আমার পকেটে পুরে দিলে—এমন ভয়ানক মজা! ওদের বাজারে এইরকম শ্রেণীর সব ভয়ানক মজা হ’য়ে গেছে—তোমরা যে-সব প্রাইজ পেয়েচো, সে এর কাছে কোথায় লাগে! তা’রপরে মজা,—মেলা যখন ভেঙে গেল, সমস্ত রাত ধ’রে চেঁচাতে চেঁচাতে বেসুরো গান গাইতে গাইতে দলে দলে লোক ঠিক আমার শোবার ঘরের সামনের রাস্তা দিয়েই যেতে লাগ্লো—মজায় একটুও ঘুম হ’লো না—নীচে যতগুলো কুকুর ছিল, সবাই মিলে ঊর্দ্ধশ্বাসে চেঁচাতে লাগ্লো, এমন মজা! তা’রপরে ক’ল্কাতার অনেক মেয়ে তাঁদের ছোটো ছেলেমেয়ে নিয়ে এসেছিলেন— তাঁদের কারো কাশী, কারো জ্বর। নিশ্চয়ই তোমাদের প্রাইজে এমন ধুমধাম, গোলমাল, কাশী-সর্দ্দি, অসুখ-

		 এই পাতা শেষ সম্পাদিত হয়েছে ১৫:০৬টার সময়, ১২ মে ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

